
Сунуш кылынган илимий макалада экономикалык инте-

грация шартында Кыргыз Республикасынын калкынын мигра-

циясынын айрым аспектилери, анын азыркы коомдун социал-

дык-экономикалык өнүгүүсүндөгү тийгизген таасири жөнүн-

дө изилденип, теориялык жана методологиялык жоболору ка-

ралган. Жүргүзүлгөн изилдөөнүн жыйынтыгы боюнча Кыргыз 

Республикасынын социалдык-экономикалык өнүгүүсүнө азыр-

кы миграциялык жараяндардын таасири, миграциялык сая-

сатты жакшыртуу боюнча сунуштар жана практикалык 

сунуштамалар берилген; кабыл алуучу өлкөлөр менен, биринчи 

кезекте - Россия менен, миграцияны жөнгө салуу чөйрөсүндө 

эл аралык кызматташтыкты активдүү өнүктүрүү чаралары 

сунушталган. Изилдөө процессинде экономикалык-статисти-

калык, аналитикалык, монографиялык изилдөө ыкмалары кол-

донулду. 

Негизги сөздөр: миграция, тышкы миграция, ички 

миграция, миграциялык саясат, миграциялык жараян, 

миграциялык агым, миграциянын пайдасы, миграциянын 

зыяны.  

В представленной научной статье рассмотрены теоре-

тические и методологические положения, касающиеся 

отдельных аспектов миграции населения Кыргызской 

Республики в условиях экономической интеграции, ее влияния 

на социально-экономическое развитие современного 

общества. По результатам проведенного исследования были 

даны рекомендации и практические рекомендации по 

улучшению миграционной политики, влиянию современных 

миграционных процессов на социально-экономическое 

развитие Кыргызской Республики; предложены меры по 

активному развитию международного сотрудничества с при-

нимающими странами, в первую очередь – с Россией, в сфере 

регулирования миграции. В исследовательском процессе 

использованы методы экономико-статистических, аналити-

ческих, монографических исследований. 

Ключевые слова: миграция, внешняя миграция, внутрен-

няя миграция, миграционная политика, миграционный 

процесс, миграционный поток, польза и вред от миграции. 

The presented scientific article discusses theoretical and me-

thodological provisions concerning certain aspects of migration of 

the population of the Kyrgyz Republic (KR) in the context of 

economic integration, its impact on the socio-economic 

development of modern society. Based on the results of the study, 

recommendations and practical recommendations were given to 

improve migration policy, the impact of modern migration 

processes on the socio-economic development of the Kyrgyz 

Republic; Measures are proposed for the active development of 

international cooperation with host countries, primarily with 

Russia, in the field of migration regulation. Methods of economic-

statistical, analytical, monographic research are used in the 

research process. 

Key words: migration, external migration, internal 

migration, migration policy, migration process, migration flow, 

benefits of migration, harms of migration. 

Кыргыз Республикасынын Евразиялык 

экономикалык бирлигине (ЕАЭБ) кириши менен 

калктын тышкы эмгек миграциясын жөнгө салуу 

маселелери өзгөчө мааниге ээ болуп жана аларды 

экономикалык интеграция шарттарында терең 

изилдөө зарыл. 

Республиканын көз карандысыз өнүгүү жылда-

рында өлкө ичиндеги миграция да чоң масштабда 

өкүм сүрүп, жыйынтыгында чечүүгө оор болгон бир 

катар көйгөйлөр жаралган. Акыркы он жылдыктарда 

өлкөдө миграциялык жараяндарды жөнгө салуунун 

институционалдык түзүлүштүн базиси өрчүп, мигра-

циялык саясаттын укуктук базасы түптөлгөн. Бирок 

бул жөнгө салуу чаралары эл аралык эмгек 

рыноктордун учурдагы тенденцияларына жана 

өнүгүүнүн келечектүү багыттары менен 

айкалышпагандыктан, али күтүлгөн натыйжаларды 

бере элек [5]. 

Бүгүн, Кыргызстан Евразиялык интеграциялык 

бирлигине толук кандуу катышкан мезгилде, биздин 

эмгек ресурстарыбыз менен бирге капитал, товар жа-

на кызмат көлөмдөрүнүн эркин кыймылына байла-

нышкан көйгөйлөрдү иликтөө актуалдуу болууда. 

КРдин алдында ашыкча эмгек күчүн колдонуу үчүн 

жаңы чөйрөлөрдү түзгөн, эмгек мигранттарыбыздын 

кайтып келишин өбөлгөлөгөн жана алардын эмгек 

дараметин өлкөнүн экономикалык өнүгүү жолунда 

жаңы долбоорлорду ишке ашырууда керектелишине 

алып келген улуттук экономикада кайра түзүүлөрдүн 

маселеси приоритеттүү бойдон калууда [4]. 

Кыргыз экономикасынын ЕАЭБ мейкиндигине 

интеграциянын багыттарын издөө жана интеграция-

лык жараяндардын тереңдөө абалында миграциялык 

жөнгө салуу механизмин жакшыртуу - курч 

көйгөйлөрүнө айланды. 

Кыргызстанда акыркы алты жылдын ичинде 

республикадан калктын чыгып кетүү агымы уланты-

лууда. Талдоо көрсөткөндөй, 2016-ж. миграциялык 

баланстын терс сальдосу 30,61 миң адамга жеткен, 

бул жыл сайын 6,11 миң адамдын орто чоңдугун 

түздү. 2016-ж. республикага 3,21 миң адам кирген, 

7,09 миң адам чыгып кеткен, жана миграциялык 

азаюу 3,89 миң адамга жеткен, 1995-2017-жж. 

мезгилдегидей, Кыргызстанда эмиграциялык 

жараяндарда калктын катышуу өлчөмдөрүнүн бир 

кыйла кыскарышы белгиленген (1- табл.). 

1-таблица  
1995-2017-жж. Кыргызстан калкынын тышкы миграциясы [2]. 

жылдары  

көрсөткүчтөр 

1995-1999 2000-2004 2005-2009 2010-2014 2015-2017 

Келгендердин саны 147891 65175 23057 18467 24049 

Чыгып кеткендердин саны 472711 117913 136053 194439 136527 

Миграциялык өсүү, чыгып кетүү агымы (-) -324820 -52738 -112996 -175972 -112478 

 
1-таблицанын маалыматын карап көрсөк, республикадан чыгып кеткендердин санынын жана 

миграциялык чыгуу агымы чокусу 1995-1999-жж. туура келген. 2015-жылы кабыл алынган Россиялык 
миграциялык мыйзамдардагы өзгөртүүлөр жана Россия Федерациясына каршы экономикалык санкциялардын 
киргизилиши акыркы мезгилде Кыргызстандан эмиграциялык агымдардын олуттуу төмөндөшүнө алып келген 
деп айтууга болот (2-табл.). 

2-таблица  

Тышкы миграциянын аймактар боюнча миграциялык чыгып кетүү, өсүү агымы (адам) [2]. 

Көрсөткүчтөрдүн 

аталышы 
2008 2009 2010 2011 2012 2013 2014 2015 2016 2017 

Кыргыз 

Республикасы 
37790 -29551 -50628 -30403 -7487 -7203 -7757 -4229 -3965 -3925 

Баткен облусу -1996 -20065 -2808 -2261 -77 -200 -350 -114 -69 -68 

Жалал-Абад облусу -4786 -3772 -8065 -4981 -285 -556 -694 -249 -232 -320 

Ысык-Көл облусу -2672 -2336 -2883 -2477 -603 -559 -571 -333 -259 -261 

Нарын облусу -365 -392 -489 -443 -76 -64 -46 -28 -30 -33 

Ош облусу -5100 -4874 -10485 -7975 -665 -694 -601 -373 -309 -426 

Талас облусу -1286 -1346 -1483 -1105 -303 -339 -289 -215 -162 -137 

Чүй облусу -11843 -7966 -9771 -9171 -2982 -2574 -2559 -1389 -1194 -1145 

Бишкек шаары -7863 -5321 -8225 -7439 -2528 -2108 -2273 -1365 1487 1407 

Ош шаары -1878 -1479 -6419 -3551 32 -109 -374 -163 -223 -173 

 
2-таблицанын маалыматынан көрүнүп тургандай, өлкөдөн миграциялык чыгып кетүү агымдарынын кыйла 

маанилүү көрсөткүчтөрү Чүй жана Ош облустарында белгиленген. Республика калкынын миграциялык чыгып 
кетүү агымдарынын ылдамдуулук планкасы же бир миң жарандын эсеби боюнча баланстын миграциялык саль-
досу негизинен өзгөргөн жок жана 2017-жылдын деңгээлинде сакталып калган (калктын миңине - 0,71 адам). 

 3-таблица  

1999-2020-жж. улуттар боюнча Кыргызстандын калкынын тышкы миграциясы (адам) [3] 

Көрсөткүчтөрдүн аталыштары 1999 2004 2015 2017 2020 

Келгендердин саны – жалпы 7 879 3 284 3 829 3 928 961 

Анын ичинде:      

Кыргыздар 1 428 721 1 590 1 890 702 

Орустар 3 685 1 551 1 131 853 80 

Украиндер 470 160 109 77 2 

Өзбектер 787 194 298 420 87 

Чыгып кеткендердин саны – жалпы 17 818 22 607 33 380 11 685 5 822 

Анын ичинде:      

Кыргыздар 1 162 2 793 14 552 3 564 2 452 

Орустар 9 281 12 086 9 971 4 811 1 528 

Украиндер 1 125 1 454 971 368 124 

Өзбектер 1 673 1 183 3 145 1 054 880 

Миграциялык өсүш, чыгып кетүү агымы (-) -9 939 -19 323 -29 551 -7 757 -4 861 

Анын ичинде:      

Кыргыздар 266 -2 072 -12 962 -1 674 -1750 

Орустар -5 596 853 -8 840 -3 958 -1448 

Украиндер -655 -1 294 -862 -291 -122 

Өзбектер -886 -989 -2 847 -634 -793 

3-таблицага ылайык, жана миграциянын багыттарына жүргүзүлгөн талдоосу боюнча тышкы мигранттар-

дын арасында түпкүлүктүү кыргыз калкынын (орус улутундагы жарандардан кийин) Кыргызстандан чыгып 

кеткендердин кыйла басымдуулугун түзгөнүн билдирет. 
4-таблица  

Кыргызстандын калкы келүүчү жана чыгып кетүүчү мамлекеттери боюнча тышкы миграциясы, адам [1] 

 2015 2016 2017 2019 

Миграциялык өсүү, чыгып-кетүү агымы (-) -4 229 -3 965 -3 925  

Анын ичинде КМШ өлкөлөрүнө чыгып кеткендер -4 318 -3 855 -3 901 7 314 

Азербайжан -9 -18 -20 - 

Армения - 1 2 0 

Беларусь -22 -20 -43 -18 

Грузия … … … … 

Казакстан -2 418 -2 285 -1 340 -1368 

Молдова -2 - - -1 

Россия -5 099 -5 277 -6 847 -5335 

Тажикстан 241 310 237 -24 

Түркмөнстан 3 - -3 6 

Өзбекстан -21 94 206 555 

Украина -35 -36 - 13 

КМШдан башка өлкөлөргө чыгып кеткендер -126 28 49 -246 

 

Ички миграция. Республикалык калктын ички миграциясы Кыргызстандагы миграциялык агымдардын 

маанилүү курамдык бөлүгү болуп саналат. 2019-жылы калк миграциянын облустар аралык агымдары, муруңку 

мезгилдегидей эле, ички облустук миграциялык орун которууларга карата дайыма басымдуулук көрсөтүшкөн 

(5-табл.). 
 5-таблица  

Облустар аралык ички миграция (адам) [2]. 

Көрсөткүчтөр Мезгилдик аралыктар 

2015-ж. 2016-ж. 2017-ж. 2018-ж. 2019-ж. 

Келгендердин саны 21337 22962 22400 26 734 24 810 

Чыгып кеткендердин саны 20916 21255 23599 25924 24105 

Миграциялык өсүү, чыгып кетүү агымы (-) 421 1707 -1199 -810 -1295 

Миграциялык агымдардын негизги бөлүгү бор-

борго – Бишкек шаарына жана Чүй облусунун айма-

гына багытталган. Бул региондордо жумуш издөө 

жана эмгекти колдонуу чөйрөлөрүн табуу үчүн 

салыштырмалуу кеңейтилген мейкиндиктер бар. 

Кыргызстандын калган бардык аймактары тынымсыз 

эмгек ресурстардын ашыкчасын берет, бул 

аймактардын калкы кетип жатат.  

Азыркы учурда баарыбыз күбө болгондой эле 

алыскы Баткен, Нарын, Талас областарынан, Лейлек, 

Алай, Чоң-Алай, Чаткал райондорунан, Кыргызстан-

дын борбор шаарлары аталган Ош жана Бишкек 

шаарларына элдин массалык агылышы менен 

мүнөздөлөт. Азыркы рынок шартындагы 

кыргызстандын экономикалык абалы баарыбызга эле 

белгилүү. Мурдагы СССРдин учурундагы иштеп 

жаткан фабрикаларыбыз (Жибек комбинаты, Насос 

заводу, ХБК, Кара-Балта килем комбинаты, кристалл 

заводу  ж.б.) бардыгы сырьёнун жоктугунан 

кыйроого учурап, бүлүндүрүлүп, талап-тонолуп, 

жеке адамдардын колуна өтүп кетти. Убагында ушул 

завод, фабрикалардын бирөөсү эле кеминде 3000ден 

20000 чейин элдерди жумуш менен камсыздап 

турган.  

Азыркы учурда ушундай завод, фабрикалардын 

жоктугунан, элдин көзгө тутунары эле - борбордук 

базарлар болуп калды.  

Атап айтсак Оштун борбордук базарында 

кеминде 5000ден ашуун, Кара-Суу базарында 

10000дин тегереги, Бишкектеги Дордой, Ош, 

Аламүдүн базарларында 50000дин тегерегинде элдер 

күнүмдүк жашоо шартын өткөрүү максатында ошол 

жерде эмгекте-нүүдө.  

Биздин мамлекет агрардык мамлекет б.а. 

улуттук дүң продукциянын 40-50% айыл-чарба 

продукциялары түзөт. Бирок күйүүчү жана майлоочу 

майлардын, уруктук үрөөндөрдүн, жер иштетүүчү 

техникалардын кымбаттыгы жана ошого жараша 

өндүрүлгөн айыл-чарба продукцияларынын 

арзандыгы, дыйкандардын көпчүлүгүнүн жер 

иштетүүдөн баш тартып башка жака кетүүгө аргасыз 

кылып жатат.  

Эмгек миграциясынын экинчи жана басымдуу 

бөлүгү бул тышкы миграция.  

Биздин өлкөбүздүн калкынын эмгекке 

жарамдуу бөлүгү, айрыкча 18 жаштан 50 жашка 

чейинки жарандар негизинен Казакстан, Россия, 

Корея, АКШ, Германия жана Арабия өлкөлөрүндө өз 

эмгек күчүн сатуунун натыйжасында, Кыргыстанда  

калган үй-бүлөсүн жана жакындарын акча 

каражаттары менен камсыз кылып жатышат. 

Сырттан которулган акчалардын баасын ушу-

лардан билсек болот б.а. ар бир табылган акча үчүн 

биздин өлкөнүн жарандарынын текке кеткен убакты-

сы, ден-соолугу жана эң ачынаары алардын өмүрү 

менен бааланып жаткандыгында.  

Эмгек миграциясы биздин өлкө үчүн эмнени 

берди б.а. таразанын эки жагына коюп оордук  таш 

басымын карап көрөйлү.  

Биздин өлкөбүз үчүн тийгизген оң жактары:  

1) Баарыбызга белгилүү болгондой Кыргыз-

стандын калкынын басымдуу  бөлүгү өз жашоо шар-

тын, социалдык абалын жакшыртууга жана көз жоо-

сун алган кабат-кабат салынган турак үйлөрүнө 

ушул эмгек миграциясынын артынан жетишип 

жатышат;  

2) Сырттан акча которуунун натыйжасында  

улуттук дүң продукциябыз жогорулоодо;  

3) Акча которуунун натыйжасында  банктары-

быздын кирешесине кошумча маржалар алынат;  

4) Сырттан акча которуунун негизинде ички 

соода түйүндөрдөгү жана базарлардагы акча 

айлануусу тездеп жатат;  

5) Алыскы айыл-кыштак жергесиндеги масса-

лык уурулук ж.б. терс көрүнүштөрдүн байкалаарлык 

денгээлдеги азайышы;  

6) Эмгек мигранттарынын жакындарынын  са-

ламаттыгын сактоо жана ден-соолугун жакшыртуу 

максатында ооруканаларга көрүнүүсү;  

7) Ошол эле жакындарынын б.а.  уул-кыздары-

нын жогорку жана атайын орто-окуу жайларынын 

контрактык бөлүмүндө кыйналбай окуусу – ушулар-

дын көпчүлүгү сырткы мигранттардын акча которуу-

ларынын натыйжасында болуп жаткан иштер деп 

айтууга толук негиз бар.  

Экинчи тышкы эмгек миграциясынын өлкөбүз-

дүн калкына тийгизген терс жактары:  

1) Өлкөбүздүн жараандарынын жумушка жа-

рамдуу бөлүгүнүн сыртка чыгып кетүүсү;  

2) Ошол чыгып кеткен жараандардын кайра 

Кыргызстанга канча пайызы кайтат жана канча 

пайызы чет өлкөлөрдө калып кетет-бул экинчи чоң 

маселе;  

3) Сыртка чыгып кеткен эмгек 

мигранттарынын балдарынын кароосуз калып 

калуусу;  

4) Сыртка чыккан эмгек мигранттарынын өз 

кесиби боюнча эмес, мыйзамсыз иштеп жатышы;  

5) Сырткы эмгек мигранттарынын өзүнүн 

укуктарын жана мыйзамдарын толук билбөөсү;  

6) Эл аралык денгээлдеги Кыргызстандын ми-

грациялык агенттиктин жетишсиздиги;  

7) Акыркы учурда болуп жаткан Россиянын, 

Казакстандын ж.б.өлкөлөрдүн миграциялык саясаты 

– өлкөдөн кууп чыгаруу боюнча;  

8) Чет өлкөлөрдө иштеп жаткан биздин жаран-

дарыбыздын ден-соолуктарынан ажырашы;  

9) Эң башкысы адам өмүрүнөн кымбат эч 

нерсе жок, б.а сыртта иштеп жүргөн 

мигранттарыбыздын өмүрүнүн кыйылышы. 

Статистикалык маалыматтарга таянсак,  жылына 

350-450 адам ар түрдүү себептерден көз жумушат, 

б.а. ар бир күнгө бир адамдан туура келет.  

Тышкы эмгек миграциясы биздин өлкөгө 

кандай оң жактарды жана терс жактарды берип 

жаткандыгын, өзүңүздүн көз карашыныз менен 

жыйынтык чыгаруу ар бир адамдын жекече баамына 

байланыштуу.  

Эл аралык мигранттар күнү 4-декабрь 2000-жы-

лы Башкы Ассамблея 18-декабрды Эл аралык ми-

гранттардын күнү деп жарыялаган. 1990-жылдын бул 

күнү Ассамблея бардык эмгек мигранттарынын жана 

алардын үй-бүлө мүчөлөрүнүн укуктарын коргоо бо-

юнча эл аралык конвенцияны кабыл алышкан.  

Миграциянын себептери өлкөдө жагымсыз эко-

номикалык кырдаал: инфляция, массалык жумушсуз-

дук; экономикалык кризис ж.б. жарандык согуштар, 

тигил же бул региондогу же штаттагы экологиялык 

кырсык. Миграция маалыматтары 2019-жылы эл ара-

лык мигранттардын саны 272 миллионго жетти, бул 

2017-жылга караганда 14 миллионго көп. Мигрант-

тардын жалпы санын 48% аялдар түзөт. Алардын 38 

миллионго жакыны балдар. 4.4 миллиону эл аралык 

студенттер 164 миллиону эмгек мигранттары. Ми-

гранттардын 75% эмгекке жарактуу курактагы адам-

дар (20-64 жаштагылар.) 

Мигрантар көбүнчө кайсыл өлкөгө барышат? 

АКШ – 50.7 млн адам Германия – 13.13 млн адам 

Сауд Аравия – 13.12 млн адам Россия –11.6 млн адам 

Улуу Британия – 9.6 млн адам Бириккен Араб 

Эмираты – 8.6 млн адам Франция – 8.3 млн адам 

Канада 8 млн адам Австралия – 7.6 млн адам Италия 

– 6.3 млн адам. Коронавирус пандемиясына чейин 

Мамлекеттик миграция кызматы чет өлкөлөрдө 

иштеген кыргызстандыктардын санын 800 миң деп 

эсептеген. Башка маалыматтарга караганда, өлкө 

калкынын 13 пайызга жакыны чет өлкөлөрдө 

иштешет. Ал эми Улуттук статистикалык 

комитеттин 2018-жылдагы маалыматы боюнча, 

республиканын чегинен тышкары жакта иштеген 

жарандардын 18 пайызы аялдар, алардын жарымы 

20-29 жаштагылар. Россияда, расмий эмес маалымат-

тар боюнча, Кыргызстандын 1 миллиондон ашык 

жараны иштесе, 640 миң жаран каттоодо турат. Жал-

пысынан кыргызстандыктар дүйнөнүн 20 өлкөсүндө 

иштешет. ИДПга карата мигранттардан мекенине ак-

ча которуулардын көлөмү боюнча биздин өлкө ал-

дыңкы өлкөлөрдүн бири. 2019-жылы республикага 

акча которуулардын агымы 2,4 миллиард долларды 

түзгөн. Каражаттардын 98% Россиядан которулган 

жана республиканын ИДПсынын 1/3 бөлүгүн түзөт. 

Бирок, эреже боюнча, мигранттар жергиликтүү тур-

гундар жасоодон баш тарткан кадыр-барктуу эмес 

жумуштарда иштешет. Россиянын шаарларында 

жүргүзүлгөн сурамжылоонун жыйынтыгы бул 

тенденцияны тастыктап, мигранттардын 30% гана 

жергиликтүү жумушчулар менен атаандашкан. 

Россиядагы кыргызстандыктардын ишинин негизги 

багыттары соода, курулуш, транспорт, турак 

жайларды оңдоо жана тейлөө чөйрөсү. 

Изилдөөнүн негизинде төмөндөгүдөй жыйын-

тыкка келдик: 

1. Кыргызстанда тышкы эмгек миграциянын 

жараяндары ири масштабга жетишти. Өлкөдө тышкы 

экономикалык ишмердүүлүктүн жаңы формалдуу 

эмес сектору пайда болду жана иштөөдө. Калктын 

иш менен камсыз болуу мүмкүнчүлүктөрү 

республикадан чыгуу агымдарынын жаралышынын 

себептердин эң маанилүүлөрүнүн бири катары 

эсептелет. Жарандардын миграциялык жер 

которуунун көлөмүнө бош жумушчу орундардын 

жетишсиздиги, эмгек акынын төмөндүгү, 

перманенттүү кризистик, социалдык, экономикалык 

абал чоң таасир тийгизүүдө. 

2. Алгач жергиликтүү этникалык топтун ичи-

нен, республиканын жарандарынын чет өлкөдө убак-

тылуу эмгек миграциянын жараянында катышуу 

Кыргызстанга көбүрөөк пайда алып келет, себеби 

ашыкча жумушчу күч азаят, мигранттар өз үй-бүлө-

лөрүнө акчалай трансфеттерди которушат, Россия 

жана ЕАЭБдин башка өлкөлөрү менен экономикалык 

мамилелерди өнүктүрүү жүрүп жатат. Тышкы эмгек 

миграциясы калк, жакырчылытын чегинен төмөндө-

шүнүн күчтүү фактору болуп республиканын маани-

лүү экономикалык жана социалдык көйгөйлөрдүн 

чечилишинин өбөлгөлөйт. 

3. Чет жакта иштеп, эмгекчи-мигранттар 

квалификациялык деңгээлин жогорулатышып, 

маанилүү көндүмдөрдү, билимди алышат жана 

баштапкы капиталды топтошот, ал мекенинде чакан 

бизнес ишканаларын ачууга жардам берет. Эмгек 

мигранттардан келген жылдык кирешенин өлчөмү 

өлкөнүн мамлекеттик бюджетке түшкөн пайданын 

көлөмү менен салыштырууга болот. Республикадагы 

социалдык-экономикалык абал, улуттук валютанын 

курсу көбүрөөк мигранттардын которууларынан көз 

каранды. 

4. КРдин мамлекеттик миграциялык саясаты 

өлкөнүн учурдагы жана перспективдүү социалдык-

экономикалык максаттарга жетүү, ошондой эле 

ЕАЭБдин бирдиктүү эмгек рыногунда эмгек 

мигранттардын кызыкчылыктарын жана укуктарын 

коргоо үчүн экономикалык, административдик-

укуктук иш-чаралар комплексин жүзөгө ашырууга 

негизделет. Убактылуу эмгек миграция агымдары 

негизинен мамлекеттин башкаруу чөйрөсүнүн 

сырткары болууда жана мониторинг жараянына 

толугу менен жеткиликтүү эмес. 

5. Азыркы учурда ЕАЭБ мүчө мамлекеттерде 

миграцияны жөнгө салуу боюнча натыйжалууу жана 

макулдашылган бирдиктүү саясатты иштеп чыгуу ке-

рек. Миграциялык чөйрөдө мамлекеттер аралык 

мыйзамдарды түзүүгө дем берүү зарыл. Өзгөчө БЭМ 

алкагында эмгек ресурстардын эркин жүрүү көйгөйү 

жана мыйзамсыз эмгек мигранттардын санын 

кыскартуу маселелерди баса белгилөө керек. 

6. ЕАЭБ өлкөлөрдүн бирдиктүү эмгек рыногун 

куруудан пайда алууга үйрөнүүгө мезгил жетти. Чет 

элдик тажрыйбаны жалпылоонун негизинде эмгек 

рыногунда ашыкча жумушчу күчүн жөнгө салуу бо-

юнча, аны чет өлкөгө багыттоо, республиканын 

улуттук экономикасына инвестициялоо үчүн эмгек 

мигранттардын финансылык каражаттарын тартуу. 

7. Келечекте Кыргызстандан чыккан жумушчу 

күчтүн тышкы миграциялык агымдарынын 

түзүлүшүнүн негизинен Россия жана Казакстандын 

социалдык-экономикалык өнүгүү тренддеринен көз 

каранды болот. Келечекте калк миграциясы 

өнүгүүнүн орточо болжолдуу сценарийине көбүрөөк 

жакын, ал ЕАЭБдин алкагында эмгек ресурстардын 

эркин жүрүү укуктарын жана мүмкүнчүлүктөрүн 

толугу менен кыргызстандык мигранттарынын 

колдонуусуна таянат. 

